
TURKISTON SHAHARALARIDA OCHLARGA YORDAM KOMISSIYASI FAOLIYATI
TARIXIDAN

For citation: Shohrukhbek Mamadaliyev, FROM THE HISTORY OF THE ACTIVITY OF THE
COMMISSION TO PROVIDE HELP TO THE HUNGRY IN THE CITIES OF TURKISTAN. Look
to the past. 2022, Special issue 3, pp.87-92

d http://dx.doi.org/10.5281/zenodo0.7485278

ANNOTATSIYA
Mazkur maqolada XX asr boshlaridagi ijtimoiy-siyosiy, iqtisodiy ahvol Rossiya va uning
mustamlaka o‘lkalarida, xususan Turkistonda ham muhim ziddiyatlui iz qoldirganligidi, Turkiston
xalglarining ham Rossiyaning ocharchilik azobini tortayotgan aholisiga ko‘rsatgan mehr-muruvvati,
0°‘z rizqu ro‘zini, uyini, kerak bo‘lsa, kiyim-kechagini ham birgalikda baham ko‘rgani, buning
natijasida Turkistonga ko‘chirib keltirilgan ochlarga yordam ko‘rsatish uchun shahar, gishloq va
hatto mahallalarda ham tashkil qilingan ochlarga yordam ko‘rsatish komissiyalari faoliyati tahlil
etilgan.
Kalit so‘zlar: «Qo‘shchi» ittifoqi, xayriya, og‘zaki va yozma targ‘ibot, och-qochoqlar, oziq-
ovqat, viloyat va uezd, qurultoy, ocharchilik azobi, ochlarga yordam komissiyasi, mahalliy ishlab
chigarish, gishloq va ovul.

loxpyx0ex Mamajnanues,
HamaHnranckuii rocy1apCTBEHHbBIM YHUBEPCUTET
JOKTOPaHT KadeIpbl HCTOPUHU

shohruhbekm92@mail.ru

N3 UCTOPUU JEATEJIBHOCTHU KOMHUCCHUHU 110 OKA3ZAHHUIO TIOMOIIA
IrojJdoaHbIM B I'OPOJAX TYPKUCTAHA

AHHOTALIUS

B nmaHHOW cTaThe rOBOPUTCS O TOM, KaKOW 3aMETHBIM MPOTHBOPEUYMBBINA Cl€] OCTaBHIIA Ta
COLIMAJIBHO-TIOJIMTAYECKAsE M JKOHOMHYECKas curyauus Hadaima XX Beka B Poccum u B eé
KOJIOHMAJIBHBIX CTpaHax, B 4yacTHOCTH B Typkucrane. O ToM, Kkak Hapoj TypkucTaHa MPUIOTHI
HaceyieHne Poccrnn, KOTOpOE CTpajgalio OT T'oJiojia, O TOM, KaK MPOSBIISLI JOOPOTY, ACITUIICS CBOMM
JKMJIBEM, CBOMM IIOCJICIHHMM XJI€OOM U, €CJIM HEOOXOUMO cBOeH oniexk oM. Takke B JaHHOM CTAaThe
naéTcst aHau3 paboTe KOMHUCCHH MO OKa3aHUIO MTOMOIIH TOJIOHBIM, CO3JJaHHBIX B TOPOJIaX, Cellax U

JaKe B MaxXaJulsaX JUTsl OKa3aHHsI TOMOIIY TOJIOIAIOIINM, ITePECeIeHHBIM B TypKHUCTaH B pe3yiIbTare
royioJa.

Kurouesrble ciioBa: coro3 “Kymnrun”, 61aroTBOpUTENbHOCTD, YCTHAS U IMCbMEHHAs aruratsis,
T'OJIOAHBIC 661".]'[611])1, MIPOAYKTHI IUTAHUA, 00J1aCcTh U YE€31, MYKH I'OJIOAAHUA, KOMUCCHS 110 OKa3aHUIO
MTOMOIIIX TOJIOJHBIM, MECTHOE TTPOM3BOJICTBO, KUIJIAK U ayl.

Shohrukhbek Mamadaliyev,
Namangan State University

doctoral student of the department of history
shohruhbekm92@mail.ru

FROM THE HISTORY OF THE ACTIVITY OF THE COMMISSION TO PROVIDE
HELP TO THE HUNGRY IN THE CITIES OF TURKISTAN
ABSTRACT
This article talks about the noticeable contradictory trace left by that socio-political and
economic situation at the beginning of the 20th century in Russia and its colonial countries, in
particular in Turkistan. About how the people of Turkistan sheltered the population of Russia, who
suffered from hunger, how they showed kindness, shared their housing, their last bread and, if
necessary, their clothes. This article also analyzes the work of commissions to assist the hungry,
created in cities, villages and even mahallas to assist the starving, resettled in Turkistan as a result of
famine.
Index Terms: “Kushchi” union, charity, oral and written agitation, hungry fugitives, food
products, region and county, starvation pangs, commission to assist the hungry, local production,
kishlak and aul.

1.Dolzarbligi:

Ma’lumki, sovet hokimiyati hukmronligi yillarida Turkistondagi ozig-ovqat siyosati,
muammo va yechimlar to‘g‘risida xolisona fikr yuritish imkopiyati cheklangan edi. O‘lkadagi
ijtimotiy, siyosiy, iqtisodiy holatni, mumkin gadar sovet hokimiyati o‘rnatilguncha qadar bo‘lgan
davrni, juda yomon ahvolda bo‘lganligini tasvirlash bilan birga, bolsheviklar hokimiyat tepasiga
kelganidan keyin holat yaxshi tomonga o‘zgarganini qayd etilgan. Masalan, Turkiston aholisi o0zig-
ovqat taqchilligi-ocharchilikni (1917-1919) boshidan o‘tkazayotgan bir paytda, Rossiya va uning
markaziy guberniyalaridan, Shimoliy Kavkaz hududidan ozig-ovqat, sanoat mahsulotlaridan
ko‘rsatilgan yordamlarni har tomonlama e’tirof etilgan holda, mazkur ocharchilik sabablarini,
yordam berish zaruriyati nimalardan kelib chiqayotganini xolisona talqini mafkuraviy tazyiqlar ostida
qolib ketgan. Boz ustiga berilayotgan yordamlar zamirida Rossiya uchun Turkiston paxtasi muhim
ahamiyatga molik ekanligi to‘g‘risida yozish mumkin bo‘lmagan. Shuningdek, bolsheviklar
rahbariyatini Turkistonda olib borgan ozig-ovqat siyosati natijasida aholi ta’minoti qiyinlashgani,
mahalliy millat rahbariyatini Markaz zug‘umlariga qarshi borishda ojizligi, o‘lkada faoliyat olib
borayotganlarning yerli aholi manfaatlarini chetlab o‘tishi vaziyatni yanada murakkablashtirgan.
Ammo shunday shart-sharoitlarda ham Turkiston aholisining sabr-toqati, Rossiyaning hududlaridagi
ocharchilik yillarida ko‘rsatgan mehr-muruvvati, o‘ziga bola-chaqasiga zarur bo‘lgan risqu ro‘zi, uy-
joyi, kiyim-kechagini bilan och-qochoq, uyushtirilgan holda kelganlar bilan baham ko‘rgani
to‘g‘risida yozilmadi. Shunday qiyinchilik o‘lkani minglab-minglab ochlar oqimi bosib ketgan
paytda Turkistonda olib borilgan ozig-ovqat siyosati, yerli aholini keltirilayotgan ochlar dardi,
muammosi yechimida ko‘rgan kunlari to‘g‘risida qayd etilmadi. E’tirof etish kerakki, tarix va tarixiy
vogealarga xolisona yondashish imkoniyatini mustaqillik berdi.

Mustaqilligimiz tufayli tarixga har tomonlama xolisona yondashish, tarixiy talginlarni
mafkuraviy tazyiqlarsiz berish imkoniyati vujudga keldi. Mazkur imkoniyatlar tufayli XX asr
boshlaridagi tarixiy jarayonlar ham o‘z xolisona talginlariga ega bo‘la boshladi. Xususan ushbu
magqola orqali Turkiston va Rossiyadagi ijtimoiy-siyosiy ahvol iktisodiy jarayonlar o‘lka aholisining
Volgabo‘yi Uraloldi hududlaridagi ocharchilikni bartaraf etishdagi ishtiroki ochib beriladi. Asosiy

e’tiborni Turkiston Markaziy [jroiya Qo‘mitasi qoshida Rossiya ochlariga yordam ko‘rsatish
markazii komissiyasining tuzilishi. uning viloyat uezd-shahar, volostlardagi tarkibi, keng qamrovli
faoliyatiga qaratildi.

2.Metodlar va o‘rganilganlik darajasi:

Magqolada Turkiston shaharalarida ochlarga yordam komissiyasi faoliyati tarixi tarixiylik
tamoyillari hamda qiyosiy, muammoviy, dinamik tahlil usullaridan foydalanildi. Jumladan, tanlangan
mavzuni yoritishda va tahlil qgilishda A. Rasulov, Q. Rajabov, A. Isogboev, U. Mansurov, N.
Rejabboev kabi olimlarning ilmiy tadqiqotlariga va davlat arxivlarda saqlanayotgan hujjatlarga
murojaat qilindi.

3.Tadqiqot natijalari:

Turkiston respublikasi bo‘yicha Turkiston MIQ qoshidagi OY MK o°‘z amaliy faoliyatida
viloyat, uezd-shahar, qishloq va hatto mahallalarda ham tashkil gilingan ochlarga yordam ko‘rsatish
komissiyalari faoliyatiga tayanib ish ko‘rgan. Joylarda tashkil topgan ochlarga yordam komissiyalari
1921 yil avgust oyi boshlaridanoq aholi o‘rtasida Rossiyaning ocharchilik hududlaridagi ocharchilik
kulfati darajasi va bunga mahalliy aholi tomonidan ko‘mak berish zarurligi og‘zaki hamda yozma
chaqiriglar orqali tushuntirib borilgan. Shuningdek, joylardagi OY komissiyalari sharoitdan kelib
chiqib, gabulxona, yemakxona, ajratish-dizenfeksiya punktlari tashkil giladi. Ayni paytda, ochlar
o‘rtasida madaniy- ma’rifiy tarbiya masalalariga ham e’tibor qaratish ko‘zda tutilgan[1, 22].

Ochlarga yordam komissiyalari mavjud muammolar echimida «Qo‘shchi» ittifoqini ham
hamkorlikda faoliyat ko‘rsatishga chaqirgan. Joylarda tashkil topgan ochlarga yordam komissiyalari
zudlik bilan o‘z faoliyatlarini boshlab, kelayotgan ochlarni gabul qilish, ularga boshpana ozig-ovqat
maxsulotlarini etkazib berish ishlariga kirishdilar. Amalga oshirilayotgan ochlarga yordam chora-
tadbirlarida boshboshdoqlik ko‘zga tashlanmasligi, tashkiliy ishlar ma’lum bir tartibda, uyushgan
bo‘lishi uchun va albatta, aholi o‘rtasida targ‘ibot- tashviqot ishlarini amalga oshirish bo‘yicha
tegishli rejalar
tuzilgan. Ochlarga yordam ko‘rsatish, rejasi quyi tashkilotlardan tortib yuqori tashkilotlarga ma’lum
bir tizim, shart-sharoit, aholi tarkibi, joylardagi ijtimoiy- siyosiy, iktisodiy, harbiy-siyosiy,
holatlardan kelib chiqgan holda tuzilgan. Masalan, 1921 yil 31 avgustida Samarqand viloyati
shaharlarida OY komissiyasi raisi Xismetov tomonidan imzolangan rejada quyidagi vazifalarni
amalga oshirish magsadga muvofiq ekanligini ko‘zda tutilgan: Bunda asosan tashkiliy masalalarda
tayyorgarlik, targ‘ibot ishlari bo‘yicha tayyorgarlik, amaliy yig‘im bo‘yicha vazifalar belgilab
olingan edi[2, 19].

Oz navbatida Turkiston MIQ qoshidagi OY MK joylarda viloyat, uezd-shahar, tuman, volost
miqyosida tegishli tarzda ochlarga yordam komissiyalarini tuzadi. Turkiston OY MK ning nafaqat
viloyat, uezd-shahar, volostlarda tegishli OY komissiyalari, balki harbiy qismlarda, xususan harbiy
front qoshida ham OYokomissiyalari faoliyat yuritgan. Harbiy qo‘shinlar huzuridagi OY komissiyasi
zimmasiga yana Turkiston OY MK topshirig‘i asosida g‘allalarni uezd-shahar, viloyatlardagi OYo
komissiyasi ixtiyoriga yuborish ishlarini amalga oshirish ham yuklatilgan. Masalan, Turkiston OY
MK topshirig‘iga binoan 1921 yil 13 dekabrida 7 vagon g‘allani Chernyaevga yuborish uchui
vagonga yuklash harbiy qo‘shinlar OY komissiyasi zimmasiga yuklatilgan[3,22-28].

Turkiston MIQ qoshidagi OY MK va uning joylardagi mahalliy komissiyalari aholi zich
yashaydigan hududlarda, choyxona. guzar, bozorlarda Volgabo‘yi, Uraloldi hududlaridagi
ocharchilik natijasida bolalar, ayollar. keksalar juda qiyin ahvolga tushib golgani, ozig-ovqat
etishmasligi tufayli odamlar ildizpoya, daraxt po‘stloglarini, qipiq, kunjara yeyishga majbur
bo‘layotgani to‘g‘risida gapirib, mehr-shafqat tuyg‘ularini uyg‘otishga, xayriya uyushtirish ishlariga
bosh-qosh bo‘ldi.

Komissiya tomonidan joylarda ana shunday targ‘ibot-tashviqot ishlarini olib borish hamda
oziq-ovqat, kiyim-kechak xayriyalarini yigish uchun dastlabki kunlardanoq maxsus 700 ga yaqin
kishi ajratildi. Ular targibot-tashviqot ishlarini aholi yashaydigan qishloq va shaharlardan tashqari
temir yo‘l stansiyalarida, alohida stol tashkil qilish va harakatdagi targ‘ibot-tashviqot punktlarini
ochish bilan ham amalga oshirishdi. Shuningdek, joylarda insoniylik, xayrixohlikka, —mehr-

muruvvatga bag‘ishlangan mitinglar uyushtirish, varaqalar, chaqiriglar, plakatlar, ro‘znomalar
tarqatish ishlari bilan ham shugullandilar[4,2].

Turkiston MIQ qoshidagi OY MK va uning joylardagi komissiyalari olib borgan targibot-
tashviqot ishlari natijasini kutishga ko‘p vaqt ketmadi. Turkiston aholisi Rossiya hududlaridagi
ocharchilikka giriftor bo‘lganlarga mumkin qadar yordam berishga xayrixoh bo‘ldilar. OYo
komissiyasi 1921 yil 31 iyulda Yettisuv viloyatidan 24vagondan iborat dastlabki marshrut poezdini,
1 avgustda yana 25 vagonni jo‘natdi. Umuman olganda. 1921 yil avgust oyida Orenburg, Samara,
Qozon, Ufa va boshqa ocharchilik guberniyalaridagi ochlik azobini tortayotgan aholiga yordam
tarigasida 5 ming pud g‘alla yuborilgan[5,253]. 1921 yil 7 avgustdan 1 sentyabrgacha faqatgina
Poltorask (hozirgi Ashxabod) shahridan 5400 pud g‘alla, 2010 qo‘y, 20 mln. rubl pulni ochar-
chilikka mubtalo bo‘lganlarga yordam sifatida yig‘ishga erishdilar. Kushkada esa shu munosabat
bilan ochlar uchun 1 mln. 281064 rubl. 107 pud g‘alla, 24 bosh qo‘y yig‘ilgan edi[6,51-54].

Turkiston MIQ qoshidagi OY MK o°‘ziga berilgan katta vakolatdan kelib chiqib, respublikada
o‘tkazilayotgan har bir yig‘ilish, anjuman, qurultoylar o‘zlarining kun tartibiga Rossiya ochlariga
yordam masalasini qo‘yishini va ocharchilik guberniyalaridagi ahvolni muhokamasidan keyin
tegishli qarorlar qabul qilish zarurligini talab qilardi.

Turkiston MIQ qoshidagi OY MK faoliyati tahlili shuni ko‘rsatadiki, ushbu komissiya
faoliyati joylardagi volost, uezd, shahar, viloyat miqyosidagi OY komissiyalari bilan uzviy alogada
bo‘lgan. Joylardagi OY komissiyalari o‘z faoliyatlari davomida markaziy komissiya ko‘rsatma
topshiriglarini bajarish bilan birga mahalliy shart- sharoitdan kelib chiqib ham Rossiya ochlariga
yordam ko‘rsatish bo‘yicha chora-tadbirlarni amalga oshirishgan. Chunki fagatgina Turkiston MIQ
qoshidagi OY MK faoliyatiga tayanib ish ko‘rish o‘z natijasiga ega bo‘la olmasdi. Boshqacharoq
ifodalaganda, Turkiston MIQ qoshidagi OY MK zimmasida turgan vazifalar ancha-muncha bo‘lib,
ularni bajarish uchun viloyatlardagi OY komissiyalari ham tinimsiz ishlashiga to‘g‘ri kelgan. Shu
o‘rinda Turkiston MIQ qoshidagi OY MKning Farg‘ona viloyatidagi OY komissiyasi faoliyati
e’tiborga loyiq. Viloyat OY komissiyasi o‘z faoliyatini rasman 1921 yil 26 iyulida Krivoruchkin
rahbarligida boshlagan edi. Ushbu komissiya o‘zining dastlabki faoliyatidanoq Volgabo‘yi, Uraloldi
hududlari ochlariga yordam uyushtirish uchun spektakllar qo‘yish, mahallama-mahalla, qishlogma-
qishloq aylanib yurib xayriya yig‘ish, gullar sotish va undan tushgan foydaga ozig-ovqat xarid qilish
bilan shug‘ullangan.

Fargona viloyat OY komissiyasi tomonidan olib borilgan targ‘ibot tashviqot o‘z natijasini
bergan. Farg‘ona viloyatida OY komissiyasi faoliyatiga mahalliy aholi xayrixohlik bilan qaragan.

Turkiston MIQ qoshidagi OY MKning joylardagi ochlarga yordam komissiyalari kundan-
kunga o‘z faoliyatlarini jonlantirish, ko‘proq tadbirlar o‘tkazish bilan band edi. Namangan uezd-
shahar OY komissiyasi ham o‘zining faoliyatini 1921 yil avgust oyining boshlarida boshlagan.
Komissiya a’zolari dastlabki paytlarda ochlarga yordam berish uchun Eski va Yangi shaharlarda
spektakllar, konsertlar, sayillar hamda mahallama-mahalla yurib xayriyalar uyushtirish bilan
shug‘ullanishgan. 1921 yil 18 oktyabrgacha o‘tkazilgan «haftalik» tadbirlari natijasida Namangan
shahridagi aholidan 10 mln. rubl, 140 pud bug‘doy va un, 9 pud asal, 19 pud tuz. 114 bo‘lak sovun,
11 ta chopon, choy va boshqa narsalar ochlarga yordam tariqasida yig‘ib olingan. 1921 yil 18
oktyabridan keyingi «yordam haftaligi» natijasida 8 mln. rubl, 7 ta to‘shak, 11 ta kalish, 2 juft bolalar
etigi, 20 pud g‘alla, 4 ta oltin uzuk. 3 ta kumush uzuk, bir juft oltin baldoq, 1 ta kumush tuzdon, 1 ta
papiros uchun kumush mushtug xayriya tarzda yig‘ilgan. Bundan tashqari ochlar hisobiga
uyushtirilgan shanbalik natijasida 4 mln. 698 ming rubl yig‘ilgan[7, 56].

Ochlarga yordam ko‘rsatish bo‘yicha Andijon uezd-shahar komissiyasi bergan hisobotga
ko‘ra, 1921 yil 11 sentyabrdan 31 oktyabrgacha komissiya a’zolari aholi yashayotgan joylarni aylanib
yurib, quyidagi ishlarni amalga oshirgan:

Volgabo‘yidan kelayotganlarni qabul qilish punkti joriy etilib, och bolalarni joylashtirish
uchun 150 o‘rinli internat ta’mirlangan;

Andijon shahridagi turli tashkilotlar, korxonalar, aholidan Volgabo‘yi ochlari uchun ish haqi
va xayriyalar uyushtirilgan. Natijada 8 mln. 526 ming 233 rublni xayriya tariqasida yig‘ishtirilgan
bo‘lib, undan 1 min. 148115 rublni Qo‘rgontepa OY komissiyasi tomonidan berilgan[8, 57].

Marg‘ilon uezd-shahar OY komissiyasi tashkil topganidan 1922 yil boshlariga qadar yuritgan
faoliyati davomida hunarmand, ishchi-xodimlardan 31 mln. 145678 rubl Volgabo‘yi ochlari hisobiga
xayriya qilingan. Bundan tashqari «yordam haftaliginda yig‘ilgan buyumlar Farg‘ona viloyat OY
komissiyasi ixtiyoriga yuborilgan. Ammo yig‘ilgan buyumlarning ma’lum bir qismini, 0‘z hajmi va
holatiga ko‘ra, yuborish imkoniyati yo‘qligi sababli, viloyat OY komissiyasi ijozati bilan sotilgan va
bu 1 mln. 780600 rublni tashkil gilgan. Xo‘jand uezdi OE komissiyasi raisi Zokirov Volgabo‘yi,
Uraoldi ochlari uchun uezdda 20 mln. rubl va 1200 pud ozig-ovqaz mahsulotlari xayriya tariqasida
yig‘ilgani to‘g‘risida hisobot bsrgan[9,55].

Joylardagi OY komissiyalari Volgabo‘yi Uraloldi hududlarida ocharchilikdan azob
chekayotganligi bo‘yicha xayriya tadbirlari, «yordam haftalik»lari izsiz ketmagan. Turkiston xalqi
ochlar fojeasini yengillashtirishga xayrihohlik bilan garagan. Masalan, faqatgina 1921 yil 11-19
dekabr kunlari Turkiston MIQ OY MK hisobiga viloyat, uezd-shahar OY komissiyalaridan tushgan
xayriya mablag® 64 mln. 953 ming 484 rublni tashkil gilgan. 1922 yil yanvar oyida Turkiston MIQ
qoshidagi OY MK hisobiga 232 mlIn. 183 ming 419 rubl xayriya qilingan 1922 yil mart-aprel oylarida
Farg‘ona viloyatining hamma uezdlarida Volgabo‘yi, Uraloldi hududlari ochlari foydasiga sayil
uyushtirilib, faqatgina Skobelev shahrining o‘zida OY komissiyasi hisobiga 200 min.rubl
qo‘shildi[ 10, 635] .

Turkiston MIQ koshidagi OY MK tomonidan viloyat va uezd-shaharlarda olib borilgan sa’y-
harakatlar natijasi o‘laroq, joylardan Volgabo‘yi, Uraloldi hududlaridagi ochlarga ko‘rsatilgan
yordamlar qamrovi kundan-kunga, oydan-oyga ko‘payib bordi. Ammo amalda Turkiston xalgining
0°‘zi och holda ochlarga yordam ko‘rsatganlar. Bu jarayon borgan sari kuchayib borgan. Masalan.
1921 yilning sentyabrida, ya’ni Volgabo‘yida Turkistonga ochlar keltirila boshlangandayoq
o‘lkaning «ayrim volostlarida yerli aholining o°zi ocharchilikka giriftor» edi[11,16] .

Umuman olganda, Turkiston MIQ qoshidagi OY MK a’zolari Rossiya ochlariga yordam
ko‘rsatishda 18-20 soatlab ishlashiga, minglab och-yalong‘ochlar taqdiriga befar bo‘lmaslikka
harakat qilganlar. Aynan o‘sha OY komissiyalarining tinim bilmay olib borgan faoliyatlari tufayli
Rossiyaning minglab ochlari Turkistonda panoh topishga. ozig-ovqat, kiyim-kechak bilan
ta’minlanishga muvaffaq bo‘lganlar. Shuni e’tirof etish lozimki Turkiston MIQ qoshidagi OY MK
o‘zining olib borgan faoliyati davomida zimmasiga yuklatilgan vazifani sharaf bilan bajargan. Oz
navbatida viloyat, uezd-shahar, volostlarda faoliyat yuritgan OY komissiyalari bevosita ochlar
yemishi, boshpanasi. kiyim-boshi bilan shugullanib, ochlarning mushkulini yengillashtirish ishlariga
hissa qo‘shganlar. Lekin ta’kidlash joizki, joylardagi OY komissiyalari, markazdagi OY komissiyasi
o‘z faoliyatida aholi manfaatlari, xususan uning ozig-ovqat ta’minoti yo‘lida avval hohshiy va
keyinroq hohishiy-majburiy “uslub”larni qo‘llashga majbur bo‘lganlar. Buni ochlikka garshi
kurashdagi noilojlik hatti-harakatlari desa ham bo‘ladi.

4. Xulosa:

Turkiston MIQ huzuridagi OY MK va uning joylardagi OY komissiyalari faoliyati tahlili
shuni ko‘rsatadiki, mazkur komissiya tunni-kunga ulab Rossiya hududlaridan evakuatsiya tariqasida
keltirilgan, och-qochoq kelganlarni ozig-ovqat, boshpana, kiyim-kechak bilan ta’minlashda katta
tashkilotchilik vazifalarini bajarganlar. Komissiya sa’yi-harakati bilan yana o‘lkadan Volgabo‘yi,
Uraloldi hududlariga oziq-ovqat mahsulotlarini yuborish ham amalga oshirilgan. Bu
tashkilotchilikning tag-zamirida Turkiston xalqining insonparvarligi, bagrikengligi, bir burda nonini
boshqga millat vakillari bilan baham ko‘rgani yotadi. Zero Rossiya xalqlariga ozig-ovqat yordami
ko‘rsatilayotgan paytda Turkiston xalqining o°zi to‘yib ovqat yemayotgan, hokimiyat uchun kurash
avj olib, boshgaruvda boshboshdoqlik hamda bolsheviklar zug‘umi kuchayayotganini hisobga olinsa,
o‘zbek xalqining naqadar sabr-togat, kuchli iroda va insoniylik xislatlarini namoyon qilganini,
qiyinchiliklarga matonat bilan chidaganini ko‘rish mumkin.

